
ԳՆՄԱՆ ԸՆԹԱՑԱԿԱՐԳԵՐԻ ԿԱԶՄԱԿԵՐՊՄԱՆ  ՄԱՍԻՆ

Համաձայն <<Գնումների մասին>> Հայաստանի Հանրապետության օրենքի 23-րդ հոդվածի 1-ին մասի 2-րդ կետի՝ Հայաստանի Հանրապետության կառավարությունը որոշում է.
1. Սահմանել, որ Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարության կողմից՝
1) Հ-3 Երևան-Գառնի-Գեղարդ ավտոմոբիլային ճանապարհի սողանքային                    կմ15+000-կմ16+800 հատվածի անցանելիության ապահովման նպատակով՝ 2019 թվականին 40,000.0 հազ. դրամի աշխատանքների ձեռքբերումը իրականացվում է <<Գնումների մասին>> Հայաստանի Հանրապետության օրենքի 23-րեդ հոդվածի 1-ին մասի 2-րդ կետի հիման վրա՝ մեկ անձից գնման ձևով, կնքվելիք պայմանագրի պահանջները տարածելով կողմերի միջև փաստացի ծագած հարաբերությունների նկատմամբ:
2) Մ-1, Երևան – Գյումրի – Վրաստանի սահման միջպետական նշանակության ավտոճանապարհի կմ51+000 – կմ71+500 ավտոմոբիլային ճանապարհահատվածին իրականացվող շինարարական աշխատանքների շրջանակում բետոնե պատվածքով հատվածում երթևեկության ժամանակավոր կազմակերպման պլանին համապատասխան 2019 թվականի ընթացիկ ձմեռային պահպանման շահագործման աշխատանքներ կազմակերպելու նպատակով՝ 5,976.0 հազ. դրամի աշխատանքների ձեռքբերումը իրականացվում է Գնումների մասին Հայաստանի Հանրապետության օրենքի 23-րդ հոդվածի 1-ին մասի 2-րդ կետի հիման վրա՝ մեկ անձից  գնման ձևով, կնքվելիք պայմանագրի պահանջները տարածելով կողմերի միջև փաստացի ծագած հարաբերությունների նկատմամբ:
2. Սահմանել, որ սույն որոշման 1-ին կետում նշված մեկ անձից գնման գործընթացների նկատմամբ չեն կիրառվում Հայաստանի Հանրապետության կատավարության 2017 թվականի մայիսի 4-ի N 526-Ն որոշման 1-ին հավելվածի 21-րդ կետի 1-ին ենթակետի <<դ>> պարբերության, 71-րդ կետի 1-ին ենթակետի <<ա>> պարբերության, ինչպես նաև Հայաստանի Հանրապետության կառավարության 2017 թվականի ապրիլի 6-ի N 386-Ն որոշման 2-րդ կետի 1-ին ենթակետի պահանջները:

Հայաստանի Հանրապետության կառավարության << Գնման ընթացակարգերի կազմակերպման  մասին>> որոշման նախագծի վերաբերյալ

Հ-3, Երևան – Գառնի – Գեղարդ հանրապետական նշանակության 38.1 երկարությամբ ավտոճանապարհը Հայաստանի Հանրապետության համար ունի կարևորագույն նշանակություն: Կարևորությունը պայմանավորված է այն հանգամանքով, որ այն դեպի Գառնի տաճար և Գեղարդ վանական համալիր տանող միակ ճանապարհն է: Տվյալ ավտոճանապարհի կմ15.0 - կմ16.8 հատվածը (1.8 կմ)  անցնում է սողանքային գոտիով և տարվա ընթացքում ժամանակ առ ժամանակ ակտիվացող սողանքների պատճառով, ճանապարհի առանձին տեղամասերում դժվարանում է երթևեկությունը, իսկ երբեմն սողանքային երևույթներից հետո՝ թեթև մարդատար տրանսպորտային միջոցների համար ուղղակի անանցանելի է դառնում:  Արդյունքում, ամբողջ տարվա ընթացքում, տվյալ ավտոճանապարհը սպասարկող ընկերությունը ստիպված է լինում սողանքային տեղամասերում 2-4 անգամ կատարել հողային պաստառի վերականգնման և շուրջ 8000մ2 ասֆալտապատման աշխատանքներ, ինչը սպասարկող ընկերության համար լրացուցիչ ֆինանսական ներդրումների անհրաժեշտություն է առաջացնում, հետևաբար, տվյալ ավտոճանապարհը անցանելի պահելու, ինչպես նաև անխափան և անվտանգ երթևեկություն ապահովելու նպատակով, ամբողջ տարվա ընթացքում լրացուցիչ պարբերական նորոգումների համար անհրաժեշտ է շուրջ 40.0 մլն դրամ: 
Վերը նշված ճանապարհահատվածի համար իրականացվել է այլընտրանքային առաջարկի ծախսարդյունավետության վերլուծություն՝ Հայաստանի կարևոր մշակութային ժառանգության վայր հանդիսացող Գառնու տաճար հասնելու համար Ողջաբերդ գյուղով լավ որակի և անվտանգ երթևեկություն ապահովելու նպատակով։
Քննարկվել է  դեպի Գառնիի տաճար տանող երեք հնարավոր այլընտրանքային ճանապարհներ, գնահատվել և համեմատվել են.  
· առկա հյուսիսային Հ-3 հանրապետական նշանակության ճանապարհը, որն անցնում է Ողջաբերդի և Գեղադիրի միջով,
·  արևելյան երթուղի, որն անցնում է Նուբարաշենի և Լանջազատի միջով,
·  հարավային երթուղի, որն անցնում է Մխչյանի և Լանջազատի միջով: 
Գոյություն ունեցող ճանապարհի բարելավումը ֆինանսապես ավելի նպատակահարմար է, քանի որ երկու այլընտրանքային երթուղիներից մեկը երկար է 44%-ով, մյուսը՝ 79%-ով և տնտեսապես կենսունակ չեն կարող համարվել:
Ամփոփելով հարկ է նշել, տնտեսական, ճանապարհային երթևեկության և զբոսաշրջային տեսանկյունից առկա ճանապարհը տնտեսապես առավել կենսունակ է, քանի որ դա ամենակարճ և ամենաարագ երթուղին է: 
Միաժամանակ, Հյուսիս-հարավ ճանապարհային միջանցքի կառուցման ծրագրի շրջանակներում՝ Մ-1, Երևան – Գյումրի – Վրաստանի սահման միջպետական նշանակության ավտոճանապարհի կմ51+000 – կմ71+500 հատվածում դեռևս ընթանում են ճանապարհաշինական աշխատանքներ: Նշված ճանապարհահատվածը դեռևս գտնվում է վերակառուցման փուլում, որտեղ առկա են բազմաթիվ սահմանափակումներ և առանձին տեղամասերի շրջանցումներ: 
Երկկողմանի ուղղություններով  նախատեսված ճանապարհի առանձին հատվածներում, դեռևս միայն մի կողմի ցեմենտբետոնե պատվածքի կառուցման հետևանքով, երթևեկությունը ժամանակավորապես կազմակերպված է հանդիպակաց ուղղություններով, իսկ անվտանգության ապահովման նկատառումներից ելնելով՝ այդ հատվածներում երթևեկելի մասի եզրային մասերը պատնեշվել են բետոնե խորանարդներով, որոնք տվյալ տեղամասերում մեքենայացված ձնամաքրման աշխատանքներ կատարելու առումով առաջացնում են մեծ դժվարություններ, քանի որ բետոնե պատնեշների շրջակայքի ձնամաքրման աշխատանքները ուղղակի պետք է կատարվեն ձեռքի ուժով: Միաժամանակ, ցեմենտբետոնե պատվածքով հատվածների ընթացիկ ձմեռային պահպանման աշխատանքների ընթացքում բավարար արդյունքներ արձանագրելու համար պահանջվում են յուրահատուկ մոտեցումներ, որոնք մասամբ տարբերվում են ա/բետոնե պատվածքով ճանապարհների ընթացիկ ձմեռային պահպանման աշխատանքներից: Արդյունքում, ընթացիկ ձմեռային պահպանություն և շահագործում իրականացնող կապալառու՝ <<Թալինի ԱՏՃ>> ՓԲ ընկերությունը, տվյալ ճանապարհահատվածի ընթացիկ ձմեռային պահպանման ժամանակաշրջանում շուրջօրյա և անվտանգ երթևեկություն կազմակերպելու համար ստիպված է ներգրավել լրացուցիչ աշխատանքային և մարդկային ռեսուրսներ, ինչը լրացուցիչ ֆինանսական միջոցների ներդրման անհրաժեշտություն է առաջացրել: 
Հաշվի առնելով վերոնշյալ հանգամանքը, ընթացիկ ձմեռային պահպանման և շահագործման աշխատանքների՝ հունվար-մարտ ամիսների  ժամանակաշրջանում, նշված ճանապարհահատվածի պահպանման աշխատանքները իրականացնող <<Թալինի ԱՏՃ>> ՓԲԸ-ին անհրաժեշտ է լրացուցիչ հատկացնել 5.976 մլն ՀՀ դրամ:  

Հայաստանի Հանրապետության կառավարության << Գնման ընթացակարգերի կազմակերպման  մասին >>  որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին

Հայաստանի Հանրապետության կառավարության << Գնման ընթացակարգերի կազմակերպման  մասին>> որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

Տ Ե Ղ Ե Կ Ա Ն Ք
Հայաստանի Հանրապետության կառավարության << Գնման ընթացակարգերի կազմակերպման  մասին >> որոշման նախագծի ընդունման կապակցությամբ պետական բյուջեում ծախսերի և եկամուտների  ավելացման կամ նվազեցման մասին

Հայաստանի Հանրապետության կառավարության << Գնման ընթացակարգերի կազմակերպման  մասին>> որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:

Հայաստանի Հանրապետության կառավարության << Գնման ընթացակարգերի կազմակերպման  մասին >> որոշման նախագծի հեղինակների (մշակողների)

Հայաստանի Հանրապետության կառավարության <<Գնման ընթացակարգերի կազմակերպման  մասին>> որոշման  նախագիծը մշակվել է Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարության կողմից:

Իրավական ակտերի, որոնց հիման վրա կամ որոնցից օգտվելով մշակվել է     
Հայաստանի Հանրապետության կառավարության << Գնման ընթացակարգերի կազմակերպման  մասին >> որոշման նախագիծը
	
Հայաստանի Հանրապետության կառավարության << Գնման ընթացակարգերի կազմակերպման  մասին >>  որոշման նախագիծը մշակվել է Նորմատիվ իրավական ակտերի մասին և <<Գնումների մասին>> Հայաստանի Հանրապետության օրենքների  հիման վրա:

